
განმარტებითი ბარათი
„მეორე მსოფლიო ომის მონაწილეთა დამატებითი სოციალური 
გარანტიების შესახებ“
საქართველოს მთავრობის დადგენილების პროექტზე:

1. ინფორმაცია სამართლებრივი აქტის პროექტის შესახებ
დადგენილების პროექტის მომზადება განპირობებულია შემდეგი გარემოებით:
საქართველოს მთავრობის 2018 წლის 10 მაისის სხდომის ოქმის (N15) თანახმად, საქართველოს შრომის, ჯანმრთელობისა და სოციალური დაცვის სამინისტროს დაევალა საქართველოს ფინანსთა სამინისტროსთან შეთანხმებით საქართველოს მთავრობის უახლოეს სხდომაზე განსახილველად წარადგინოს შესაბამისი სამართლებრივი აქტის პროექტი მეორე მსოფლიო ომის მონაწილე ვეტერანებისათვის დამატებითი სოციალური ბენეფიტების განსაზღვრის შესახებ. 
დადგენილების პროექტის მიზანია სოციალური დაცვის დამატებითი გარანტიები დაუწესდეს სახელმწიფო პენსიის ან სახელმწიფო კომპენსაციის მიმღებ მეორე მსოფლიო ომის მონაწილეებს.  ყოველთვიური სოციალური დახმარების ოდენობა შეადგენს 180 ლარს. აღნიშნული სოციალური  დახმარება არ გაითვალისწინება  „ქვეყანაში სიღატაკის დონის შემცირებისა და მოსახლეობის სოციალური დაცვის სრულყოფის ღონისძიებათა შესახებ" საქართველოს მთავრობის 2010 წლის 24 აპრილის №126 დადგენილებით გათვალისწინებული „სოციალურად დაუცველი ოჯახების მონაცემთა ბაზაში“ რეგისტრირებული/რეგისტრაციის მაძიებელი ოჯახ(ებ)ის შემოსავლებში და არ არის ფულადი სოციალური დახმარების - საარსებო შემწეობის შეჩერების/შეწყვეტის ან/და ოჯახის სოციალურ-ეკონომიკური მდგომარეობის  ხელახალი  გადამოწმების  საფუძველი და მისი ადმინისტრირება განხორციელდება სახელმწიფო პენსიის ან სახელმწიფო კომპენსაციის ადმინისტრირებისათვის კანონმდებლობით დადგენილი წესის შესაბამისად.
დღეის მდგომარეობით მეორე მსოფლიო ომის მონაწილე ვეტერანები იღებენ ასაკით პენსიას ან სახელმწიფო კომპენსაციას, შესაბამისად, მათი სოციალური მდგომარეობის გაუმჯობესებისათვის მნიშვნელოვანია შემოღებულ იქნეს სოციალური დახმარება 180 ლარის ოდენობით. 

2. პროექტის მიღებით გამოწვეული საფინანსო ეკონომიკური შედეგების გაანგარიშება

საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - სოციალური მომსახურების სააგენტოს ინფორმაციით, რომელიც წარმოადგენს სახელმწიფო გასაცემლების ადმინისტრირების კომპეტენტურ ორგანოს 2018 წლის მაისის მდგომარეობით სახელმწიფო პენსიის/სახელმწიფო კომპენსაციის მიმღებ მეორე მსოფლიო ომის მონაწილე ვეტერანთა რაოდენობა შეადგენს 593 პირს,  შესაბამისად, დადგენილების პროექტით განსაზღვრული ყოველთვიური სოციალური დახმარების გაცემის შემთხვევაში საჭირო იქნება თვეში 106740 ლარი, ხოლო წლის ბოლომდე 747180 ლარი, რაც დაფინანსდება  „საქართველოს 2018 წლის სახელმწიფო ბიუჯეტის შესახებ“ საქართველოს კანონით საქართველოს შრომის, ჯანმრთელობისა და სოციალური დაცვის სამინისტროსთვის განსაზღვრული ასიგნებებიდან.  

3. პროექტის მოსალოდნელი შედეგები
დადგენილების პროექტის მიღების შემთხვევაში გაუმჯობესდება მეორე მსოფლიო ომის მონაწილე ვეტერანთა სოციალური მდგომარეობა.  
 	4. პროექტის განხორციელების ვადები
	დადგენილების პროექტი ამოქმედდება 2018 წლის 1 ივნისიდან. 

	5. პროექტის ავტორი და წარმდგენი
	პროექტის ავტორია საქართველოს, შრომის ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - სოციალური მომსახურების სააგენტო და წარმდგენია საქართველოს, შრომის ჯანმრთელობისა და სოციალური დაცვის სამინისტრო.  
